
I wish

Wish I had a shoulder,
Attached to a mother,

Wish I had a voice,
Attached to a father,
Wish I had affection,

Wish I had faces,
Many faces,

Attached to people,
With personalities,

With love,
With affection,
Wish I had love,

Attached to a family,
Wish I had a mother,

Attached to a shoulder,
Wish I had a father,
Attached to a voice…

                                                  Lemn Sissay

OPSOMMING

‘n Riglyn aan Gestaltspelterapeute vir die hantering van

egskeidingsverlies in die middelkinderjare

Egskeiding is ‘n prominente verskynsel in Suid-Afrika wat duisende

kinders raak. Hierdie studie is gerig deur die uitgangspunt dat kinders in

egskeidingsituasies deur terapeute begelei behoort te word, ten einde hul

verlieservarings te hanteer. Die gebrek aan ‘n riglyn vir

gestaltspelterapeute waarmee hiérdie verliese by die kind in die

middelkinderjare aangespreek kan word, is as navorsingsprobleem

geformuleer.

Die doel van die studie was dus om ‘n riglyn aan gestaltspelterapeute

saam te stel waarmee egskeidingsverlies by die kind in die

middelkinderjare sinvol aangespreek kan word. Ten einde in hierdie doel

te kon slaag, is die navorsingsproses deur kwalitatiewe navorsing gerig en

is triangulering as inligtinginsamelingstegniek benut om verlieservarings,

gevoelens en gedragsreaksies by die kind in die middelkinderjare te

ondersoek. Die benuttingswaarde en toepassingsmoontlikhede van

gestaltspelterapie tydens die terapeutiese hantering van hiérdie kind is

ook verken en beskryf. Deur middel van die prosessering en integrering

van bevindinge wat tydens die empiriese ondersoek verkry is, kon die data

vir praktiese doeleindes toegepas word om ‘n riglyn bestaande uit ses

onderskeie fases, vir die gestaltspelterapeut saam te stel. Daar is dus in

die doel van die ondersoek geslaag, naamlik die daarstelling van: ‘n

Riglyn aan Gestaltspelterapeute vir die hantering van

egskeidingsverlies in die middelkinderjare.



SUMMARY

A guideline for Gestalt play therapists in addressing loss

through divorce in children in the latency period.

Divorce is a prominent phenomenon that affects thousands of children in

South Africa. The point of departure for this research is that children in

divorce situations require therapeutic guidance in order to manage their

experience of loss. The research problem formulated was concerned with

the lack of guidelines for Gestalt play therapists to address those losses

experienced by children during the latency period.

Therefore, the purpose of the study was to provide a guideline in order to

ensure a meaningful therapeutic experience for children in the latency

period. In order to reach this goal, the research process was guided by

qualitative research. Triangulation was used as a data collection

technique, in order to achieve this goal of investigating children who

experience loss and behavioural responses. The value and suitability of

Gestalt therapy during the therapeutic management process was

examined. Stemming from the process and integration of results obtained

in the empirical investigation, guidelines consisting of six diverse phases

were developed and explicated. The goal of the research was therefor

achieved with the application of: A guideline for Gestalt play therapists

in addressing loss through divorce in children in the latency period.



KERNBEGRIPPE VAN TOEPASSING

� Kind in die middelkinderjare

Die tydperk tussen ongeveer die sesde en twaalfde lewensjaar, staan

bekend as die middelkinderjare. Dit begin dus wanneer die kind

skoolgaande ouderdom bereik en eindig wanneer puberteit ongeveer

begin, alhoewel puberteit by verskillende kinders op verskillende

ouderdomme in aanvang neem. Gedurende hierdie tydperk vind daar

veral groei plaas ten opsigte van die sosiale-, liggaamlike-, kognitiewe- en

emosionele ontwikkeling van die kind.

� Egskeiding

Egskeiding verwys na die proses waartydens ‘n man en vrou wat deur die

eg aan mekaar gebind is, willekeurig van mekaar skei deur die wettige

kontrak wat daar tussen hul bestaan, te verbreek. Beide die man en vrou

is dan weer daartoe in staat om met ‘n ander onafhanklike party in die

huwelik te tree.

� Verlies en verliesbelewenis

Verlies kan beskryf word in terme van verandering, in ‘n reeks van

situasies, wat deur rou gevolg word en sosiale verandering meebring. Die

effek wat hierdie verlies op die individu het, word beskou as die

verliesbelewenis. Dit kan op fisiese, psigiese of emosionele vlak beleef

word.



� Gestaltterapie

Gestaltterapie word beskou as ‘n vorm van psigoterapie wat fokus op dit

wat onmiddellik teenwoordig is, met die doel om die kliënt te help om die

gewaarwordinge van sy ervarings in hul totaliteit te verbeter.

Gestaltterapie word aangewend teen die agtergrond van die vereiste van

werklike kontak tussen terapeut en kliënt. Die doel van gestaltterapie is

gerig op die bewusmaking van kliënte van dit wat hulle doen en hoe hul

hulself kan verander deur hulself te aanvaar en te waardeer.

Gestaltterapie omsluit die kognitiewe en emosionele totaliteit van elke

persoon, elke oomblik en tydens elke gebeurtenis

� Gestaltspelterapie

Gestaltspelterapie kan dus beskou word as ‘n psigoterapeutiese tegniek

waarvan die beginsels en tegnieke van die gestaltterapie gevolg word, om

‘n terapeutiese verhouding met die kind te vestig. Die kind word in totaliteit

benader en bewus gemaak van sy emosies en belewenisse in die hier-en-

nou. Die doel is om die kind:

- se bewussynsvlakke te verskerp

- meer geïntegreerd te laat funksioneer en

-     se selfondersteuning te verhoog.

